
Artzaina etxeko salan zagon. Sakelekoari begiratu 
eta mapa batean ardiak nondik dabiltzan ikusten 
din. Arratsaldeko 20:00ak, smartphonearen 

aplikazioan "ardiak bildu" sakatu din eta une berean 
Lagun zakurrak belarrian jarrita daukan inplantetik txistu 
berezia entzun din, ardiak biltzeko agindua ordezkatzen 
duen soinua, alegia. Aplikazioan beste agindu bat 
zanpatu din artzainak ardiak bordara eramateko. 
Bertara gerturatu ahala, kamera bidez ikusi din sartzera 
doazela eta bordako atea automatikoki ireki zienan. 

Irakaslea pantailaren aurrean zagon. Pantailaren beste 
aldean, ustez, 25 ikasle dizkin, bakoitza bere pantailaren 
aurrean. "Lainoan" dauden jarduerak egiten ari ditun, 
taldeka, ordenagailuko aplikazioak taldetxoak egiteko 
aukera ematen baitin. Ikasle bakoitzak haririk gabeko 
aurikularra eta mikroa zauzkan belarrietan, bertatik entzun 
eta hitz egiteko. Denen artean pantailan dokumentu zuria 
partekatzen dinate, egiten ari diren talde lana. Irakaslea 
banan-banan joaten den talde bakoitzean nola doazen 
galdezka eta jarduera dinamizatzen. Irakaslea taldetxo 
batera sartzera doanean, ikasleak lanean serio demonio 
jartzen ditun; taldetxotik ateratzen denean... Fortnite 
bideojokoan jarraitzen dinate.

Ikasleekin bukatzean, guraso batzuekin ebaluazio 
bilera din. Ebaluazio txostena mugikorreko aplikazio 

Ukitu, sentitu, 
busti... bizi

ZIGOR SAIZAR

baten bidez iritsi zaien gurasoei. Pantailaren bestaldean 
gurasoak, beraien salako liburutegirik oparoena 
fondo gisa jarrita, familia onekoak eta kultuak direla 
adierazteko moduan. Irakaslea azalpenak ematen ari 
dela, tupustean bere bikotea pasa den aulkiaren atzetik 
kantzontzillotan. Irakaslea, lotsaturik, eskuarekin euliak 
akabatzen ariko balitz bezala egiten, hau paraderoa!

Airean dagoen atea ireki din. Sartu den ikastetxera. Tokitik 
mugitu gabe hegan joan den bigarren solairura. Bere 
intereseko ikasgelara sartu den. Agurtu din irakaslearen 
holograma eta ikasi nahi dituen edukiak aukeratzen 
hasi den behatza aidean mugituz. Bere ikaskideekin 
kontaktuan jarri den, guztien irudiak ikusten dizkin, 
beraiekin zagon beraiekin egon gabe. Elkarrekin hitz 
egiten dine, iritziak eman, eztabaidak egin, beharrezkoa 
diten informazioa lortu. Ondoren ikasgelatik atera eta 
beste eraikin batera joaten den, kiroldegira. Bainujantzi 
birtuala soinean duela uretara murgil egin eta igerian 
egiten din. Batere busti gabe. 2.500 metro egin ondoren, 
nekatuta baina pozik, igerilekutik atera eta lagunekin 
elkartuko dun alboko tabernan. Hegan joango dun hara 
ere eta zain izango dizkin kuadrillakoen irudiak barrezka 
eta kalakan. Alboan beste kuadrilla bat zagon eta bertako 
bat oso gustuko din, behatzarekin buru gainean bihotz 
gorria klikatu zion. Horrela ligatzen den metabertsoan.

Duela gutxi amaitu den ikasturtea. Azken egunean ikasleek 
etxetik ekarritako patatekin, olibekin, freskagarriekin, 
galletekin, bizkotxoekin... hamaiketako ederra egin 
geninan. Ikasleen begietan emozioa ikusi ninan, bat 
baino gehiago malkotan. Ikasle batengana hurbildu, urte 
guztia akademikoki zailtasun handiekin aritu dunana, eta 
besarkada estu-estua eman genionan elkarri. "Dena ondo 
joango da, gozatu oporrak", esan nionan, pantailarik 
gabe, ez mikrorik, ez aurikularrik, begietatik begietara 
begira. Teknologia berriak pertsonen bizitza hobetzeko 
tresnak izan behar dinate, ez pertsonen bizitzetako helburu. 

Ukitu, sentitu, busti… bizi.

Munduko 
ofiziorik ederrena

JON ANDER DE LA HOZ

Zehatza bezain zabala izan da oraingo 
proposamena: Gaur egungo lanpostuetan, 
teknologia berrien izenean, diziplina anitzekoak 

izatea eskatzen digute. Kazetarioi formatu ezberdinetan 
aritzeko gai izatea eta bat-batekotasunari erantzuteko 
sare sozialak menderatzea; irakasleei, ikasgaiak emateko 
metodo arinak lantzea arbel digitala eta antzekoak 
erabilita zein eguneroko jardunerako aplikazioak 
menderatzea (notak eta huts egiteak jartzeko, baimenak 
eskatzeko...); eta halakoak egongo dira ogibide 
gehienetan. Ze iritzi duzue hortaz? Nola bizi duzue?

Presaren garaian bizi gara. Noski, badakit ofizio 
askotako gaitza dela hori, eta asko egongo direla 
egoera katramilatuagoan. Hori, hasteko. Halere, ez 
naiz gauza denak banan-banan aletzeko. Nik neuretik 
egingo dut idatzi hori, dakidanaz arituta.

Gertatu ahala kontatu beharrean aritzen gara kazetariok. 
Nekez esan daiteke kontrakorik, eta neke sortzaile zait neuri 
ere. Nire larruan bizi dut. Egia da, jardun profesionalerako 
urratsa egin aurretik agertuak ziren lehendabiziko zantzuak. 
Gogoan dut nola, unibertsitate garaian, transmedia 
kontzeptua hitzetik hortzera zerabilten irakasleek. Hala 
deitzen zaio euskarri (digital) ezberdinak erabiliz lan 
egiteari. Horrek kalitatean eta bereziki, profesionalaren 
osasun mentalean duen eraginaz, txintik ere ez.

Gero, behin lan munduan sartuta, ohikoak izan dira 
halako eskeak: "Tokira iritsi orduko, idatzi txio bat, eta 
bideoren bat grabatu". Hori, beste eskuarekin oharrak 
hartu edo mikroari eusten diozun bitartean, noski. 

Kiroldegiko zozketa 
Hilabete honetan, Sahatsaga kiroldegiaren eskutik, 
spinning ikastaroko hilabeteko bonua zozkatu 
dugu Artzapeko bazkideen artean.

Uztaileko irabazlea:

Jokin Urresti Iribar
Deitu Sahatsaga kiroldegira: 943 140 432

Makina bat bider hausnartu dut horren inguruan, hala 
nire buruarekin nola kideekin. Eta ondorioak tankerakoak 
izan dira beti: non dago muga? Beti pentsatu izan 
dut komunikatu gabekoa ez dela existitzen. Bi ahoko 
ezpata da, ordea. Unean-unean edonon egon behar 
horrek ez al du produktuaren kalitatea kaskartzen? Zer 
da hobea, unean, oheratu aurretik, halamoduzko lau 
lerro leitzea, edo hurrengo goizean kronika patxadatsu 
eta dotore bat irakurriz gosaltzea? Neuk argi dut.

Behin baino gehiagotan gertatu izan zait futbol partida 
bat gauerdi-aurrean amaitu eta kronika idatzi behar 
izatea. Zierreko ordua kaskaka, presaka idatzi behar 
maketa gainean. Ete! Adi, ordea: aurrez, lerro batzuk, 
arren, webgunerako. Partida amaitu orduko bada, 
hobe. Horrek sortu ohi duen antsietatea ere ez da 
makala izaten; nekez biltzen nau loak iluntzeko partida 
batean lana eginez gero.

Kazetaritza munduan, beste zenbait alorretan 
bezalaxe, prekarietatea dago arazo horren oinarrian. 
Agerikoa da hori. Izan kazetariak lan egiteko beharrak 
eragindakoa, nola komunikabidearen gaitasun urriak 
eragindakoa. Errealitatea hori da, ordea: lehen lau 
lagunek egin ohi zuten lana —kameralaria, soinu 
teknikaria, artezlea eta aurkezlea— bakarrak egiten 
du orain, askotan, mugikor bat erabilta. Euskal Herrian 
bertan ikusi dugu hori, asko ez dela.

Ez hori bakarrik. Hiperkonexioa asko hazi da azken 
urteetan. Bestela esanda, kazetarientzat luxu bilakatu 
da mugikorra itzaltzea: nork ulertuko luke (eta nork 
barkatuko?) norbaitek scoop edo primizia bikain bat 
jaso eta hura galtzea, mugikorra bazter batean utzi 
duelako? Bat-batekotasunaren ajeak dira horiek. 

Lauena bakarrak egin beharrak akitu egiten du langilea. 
Zer esanik ez une oro segapotoari adi egon beharrak. Eta 
kasu batzuetan, hainbestean, zenbait komunikabidetako 
lan hitzarmenek are gehiago zukutzea galarazten 
baitute. Salbuespenak dira horiek, ordea, eta ez arau. 

Kazetaritza omen da munduko ofiziorik ederrena. 
Hori neuk ere badakit, eta eskerrak horri. Kazetaritza 
munduko ofiziorik ederrena da; egoera da makurra.

SALBERAK ITSASKABRARI

PLIST&PLAST 

EDURNE IRIGOIEN LOINAZ

KOMIKIA

Ondo Getariako hitza da tximurtxa! Ibili gara 
miaketan, eta ez da ageri inongo hiztegitan, eta 
paperetan ere ez da ageri beste inon erabiltzen 

den esaten duen daturik. Getariarrok, bi behatzekin 
gorputzeko azal pittin bat hartu eta estutzearen 

ekintzari deitzen diogu horrela. Erdaraz, pellizco.
Aldaera asko ditu hitz horrek inguruko herrietan: 

imurtxi, atximur(ka)(da), atxamur, atxumur, atzimurtzi, 
txatxamur, zimiko... Aldaera horiek guztiak ikusteko, 
jo orri honetan bertan jarri dugun Euskaltzaindiaren 

Euskal Herri Hizkeren Atlasera. 
Gaur egun, horietatik, euskara estandarraren 

eraginagatik, atximur eta zimiko ari dira erabilera-
hedadura irabazten. 

Atlas horretan esaten da, Getarian, erdarazko 
pellizco, hiru modutara adierazten dela: atximur, 

tximurtxi eta imurtxi. Ez dira, gure ustez, datu oso 
zehatzak. Tximurtxi eta imurtxi ez dira entzuten/
esaten Getarian; atximurka, bai. Baina batez ere 

tximurtxa erabiltzen da.

Getarian eta inguruetan esaten diren hitzen txokoa da hau. 
Animatu eta bidali info@artzape.eusera  

ezagutzen dituzun hitzak.

Euskaltzaindiaren Atlaseko datuak zehatzago 
ezagutu nahi izanez gero, jo webgune honetara:

https://www.euskaltzaindia.eus/index.
php?&option=com_ehha&view=frontpage&Itemid=4

66&lang=eu&mapa=2318

Oharra: Jon Esnal Alegriak egin digu hitz honi buruz 
hitz egiteko proposamena.

ANDRES ALBERDI

Tximurtxa

GETARIAKO HITZA

Pentsionisten Bizikleta Martxa Getariara heltzen.

Bandaren eta abesbatzaren emanaldia. 

Bandako kideak, emanaldian. 

Andoni eta Nerea Pala Memorialeko irabazleak. 

Musika Eskolaren ikasturte amaierako jaialdia. 

Memorialeko partaideetako bi. 

Trikitilariak Tanxungueirasen bertsioan.

Zaharren Omenaldiko aurreskua elizan. Jose Azkue, omenduetako bat, eskubian, elizatik ateratzen.

ARGAZKI ERREPORTAJEA: UZTAILEKO EKITALDIAK

San Juan jaiak, haur jolasak. 

Danborradako kideak, dantzan. 

Segundo Alkorta, txupinazoa jaurtitzen. 

Danborrada euritatik babestuta. 

Haurrak euren danborrak astintzen. San Juan sua. 

Felix Zubia, Danel Olano eta Amets Aizpurua bertsolariak. Sardina-janerako prestatzen. 

ARGAZKI ERREPORTAJEA: UZTAILEKO EKITALDIAK



JUAN GONZALEZ
"DESBERDINA IZATEA EZ DA EZER  
TXARRA ETA ARTEA ASKEA DA"
Haurtzaroko oroitzapen nahiko ilunak ditu memorian gordeta Juan Gonzalez Seoanek; izan ere, bere 
sexu orientazioa tarteko, eskola-jazarpena jasan zuen. Hiru hilabete zituenetik eta 22 urte ingurura arte, 
Getarian bizi izandako garaiak ez ziren errazak izan Gonzalezentzat. Egun, 33 urte ditu eta Madril du 
bizileku. Hiriburuko aireportuko makillaje denda batean egiten du lan; horrez gain, Sobredosis Gonzalez 
modura, drag queen ikuskizunak egiten ditu. Egun, aske sentitzen dela aitortu du.

TESTUA
INTZA GURRUTXAGA

ARGAZKIAK
UTZITAKOAK

ELKARRIZKETA

Nola gogoratzen duzu Getarian 
bizitako haurtzaroa? 
Homosexuala nintzelako, 
Getarian eskola-jazarpena 
jasan nuen. Leku txiki batean 
bizi zarenean eta beraientzat 
desberdina zarenean, ez da 
erraza homosexuala izatea. 
Jendeak ez badu ulertzen, 
arraro sentiarazten zaitu. Askok 
garai hartan ez zuten ulertzen, 
baina urteak pasata pentsaera 
aldatu dute; denborarekin 
dena aldatzen da.

Derrigorrezko Bigarren 
Hezkuntzan ere egoera ez zen 
asko aldatu. Gero, ile-apaintzaile 
izateko ikasten hasi nintzen eta 
orduan, jada, hobeto. Gaur 
egun ez dakit nola dagoen 
kontua, baina orain dela hamar 
urte dena oso desberdina zen.

Nor da Juan? Nola definituko 
zenuke zeure burua? 
Askea, orain askea da. Zortea 
dut, nahi ditudan eta gustatzen 
zaizkidan gauzak egiteko 
aukera daukat; ikuskizunak, 
makillajea... sorkuntzari 
lotutako lanak egiten ditut.

Orain, Madrilen bizi zara. 
Noiztik? 
Hamar urte baino gehiago 
daramatzat Madrilen eta 
oso gustura nago. Hemen 
gauza asko egin daitezke 
eta ikuskizunen munduan 
ere, aukera asko dauzkat. 

Zerk eraman zintuen bertara? 
Hiri handi batean nahi nuen 
bizi. Bartzelonan probatu nuen 
baina ez zitzaidan gustatu. Han, 
jendea ezagutzea gehiago 
kostatzen da; Madrilen, lagunak 
egitea errazagoa da. Hemen 
gustura sentitzen naiz.

Zertan zabiltza egun? 
Ile-apaintzaile ikasketak 
amaituta, Madrilen, makillaje 

ikasketak egin nituen eta orain, 
Madrilgo aireportuan, makillaje 
denda batean egiten dut lan. 
Produktuak saltzeaz gain, 
jendea makillatzen dugu. 

Gainera, dragg queena naiz

Noiz eta nola hasi zinen drag 
queenen munduan? 
Ile-apaintzaile izateko ikasketak 
egin eta gero, ikuskizunak 
egiten hasi nintzen Donostian. 
Niretzat hori nire mundua da, 
betidanik gustatu izan zait. 

Getarian bizi nintzela hasi 
nintzen. Orduan, ez neukan 
erreferenterik, ez nuen drag 
queenik ezagutzen eta nire 
modura egiten nuen. Madrilera 
etorri nintzenetik, makillajean 
eta denean asko hobetu dut. 

Nahi duzun modura pertsonaia 
bat sortzen duzu eta pertsonaia 
horrekin ikuskizunak egiten 
dituzu. Nik umorezko 
ikuskizunak egiten ditut, 
bakarrizketa formatuan.

Beraz, Getarian bizi zinenean hasi 
zinen drag munduan murgiltzen?
Bai, Donostian, taberna batean, 
ikuskizunak egiten hasi nintzen; orain 
dela hamabi urte baino gehiago. 
Lagun batekin lan-elkarrizketa 
egitera joan nintzen taberna hartara 
eta DJ eta drag queen bezala 
hartu ninduten. Horiek izan ziren 
nire lehenengo urratsak. Hasieran 
pixka bat lasaiago baina gero, 
Madrilen, astero ikuskizunak egiten 
hasi nintzen. Orain, Madrilen, 
drag bezala izena hartu dut. 

Gainera, DragParaDkiss telebistako 
lehiaketan parte hartu eta irabazi 
egin nuen. Horrek ere nire burua 
ezagutarazten lagundu dit.

Nola oroitzen dituzu Donostian 
ikuskizunak egiten aritzen zinen 
garai haiek?  
Oso oroitzapen onak ditut. Gehitu 
elkartean hasi nintzen, beraiek 
ikuskizunak egiten zituzten, 
jendea gai horien inguruan 
mentalizatzeko. Kuadrilla moduko 
bat egin genuen Donostian eta 
emanaldiak egiten hasi nintzen. 

"Zortea dut, nahi 
ditudan eta gustatzen 

zaizkidan gauzak 
egiteko aukera 

daukat"
Sobredosis Gonzalez.

"Homosexuala nintzelako, Getarian eskola-
jazarpena jasan nuen. Leku txiki batean bizi 

zarenean eta beraientzat desberdina zarenean, 
ez da erraza homosexuala izatea"

ELKARRIZKETA

Ez dakit zergatik, barrutik 
ateratzen zitzaidan zerbait zen. 

Orduan, gauzak nola egin 
jakiteko, YouTube eta horrelako 
plataformarik ez zegoen. Denda 
txinatarretik ileordeak hartu eta 
josten hasi nintzen: lau ileorde 
hartu, josi eta probak egin.

Drag modura zein da zure izena? 
Sobredosis Gonzalez.

Sobredosis Gonzalez sortzerakoan 
influentziarik izan al duzu?  
Musikatik baneuzkan erreferenteak, 
baina drag queen bezala ez. 
Garai hartan, Donostian drag 
queenik ez zegoen, Getarian ere 
ez. Musikatik nituen erreferenteak 
Monica Naranjo eta Lady 
Gaga ziren. Nire jantzigintza 
Lady Gagarenarengan dago 
oinarrituta; irudiak edo jarrerak, 
berriz, Monica Naranjo du 
abiapuntu. Nire draga iluna da. 

Beste zenbaiten kasuan entzuna 
dugu genero rolekin puskatzeko 
aritzen direla ikuskizunak 
egiten. Zu ere helburu berarekin 
hala al zara? 
Ohikoarekin puskatzea izan 
da nire helburua, aurreiritziekin 

amaitzea. Getarian ikuskizuna 
egitea erronka moduko bat izan 
zen niretzat. Desberdina izatea ez 
da ezer txarra eta artea askea da.

Denbora batez generoaren 
inguruko zalantzak izan nituen. 
Azkenean dudak argitu eta 
generoz ez nuela aldatu nahi 
erabaki nuen. Gai horrekin kanta 
bat egin nuen, Mujer artificial. 
COVID garaian idatzi nuen letra.

Aipatu duzun modura, emanaldi 
bat egin zenuen herriko jai 
batzuetan. Nolako esperientzia 
izan zen?  
Euskadi Irratian elkarrizketa bat 
egin nuen eta galdetu zidaten 
ea non gustatuko litzaidakeen 
ikuskizun bat egitea. Nik Getarian 
erantzun nien, ezarritakoarekin 
apurtzeko eta herritarren 
pentsaera pixka bat zabaltzeko.

Igande batean izan zen, festak 
bukatzen ziren egunean. Nik 
pentsatzen nuen ez zela jende 
askorik egongo, baina frontoia 
jendez beteta zegoen. Hasieran, 
inpresioa egin zidan eta pentsatu 
nuen jendeak ikusi egin nahi 
ninduela. Askotan, zer ikusiko 
duen jakin gabe joaten da jendea. 

Hurrengo egunetan, kaletik gelditzen 
ninduten eta esaten zidaten: "Oso 
ondo, oso dibertigarria, oso 
entretenigarria... izan da". Jendeari 
gustatu egin zitzaion. Niretzat 
Getariako Udalak horrelako 
ikuskizun bat egiteko konfiantza 
ematea aukera ederra izan zen. 

Orain proposatuko balizute, 
egingo al zenuke? 
Bai, orain oso desberdina da.

Nolako harrera izan duzu 
jendartean? Ingurukoen babesik 
jaso al duzu?   
Oso ona. Getarian ikuskizuna 
egin nuenean nire aiton-amonak 
etorri ziren ikustera. Nire gurasoak 
ere bai eta Getariako jendeak 
oso ondo hartu zuen. Uste duzu 
jende helduak hartuko duela 
okerren eta azkenean, ondoen 
hartzen dutenak beraiek dira. 

Ingurukoek, hasieran, beldurrarekin 
hartu zuten drag izatearen 
kontua, dena ezjakintasuna 
zen. Jende askok ez du ulertzen 
eta orduan, zure gurasoek eta 
ingurukoek esaten dizute kontuz 
ibiltzeko. Baina nik beldurrik 
ez daukat. Ez dut pentsatzen 
ezer txarrik egiten dudanik eta 
segurtasunarekin irteten bazara 
kalera, ez dizute ezer esaten.

Ari al da normalizatzen?  
Bai, baina jende askok, oraindik, 
ez du ulertzen zer den drag 
queena izatea, edo transexuala 
izatea, edo genero hibridoa 
izatea... Jendeak pentsatzen du 
drag queenek neska izan nahi 
dutela eta ez, ez da hori. Zerbait 
artistikoa da, ikuskizun bat egiteko 
eszenatokira igotzen naiz, baina 
nik ez dut emakume izan nahi.

Zer da, bada, drag queen izatea? 
Gai artistikoa mugara eramatea 
da. Zure pertsonaia zure gustura 
sortzen duzu eta ikuskizun 
bat egiten duzu. Makillajea, 

Sobredosis Gonzalez, DragParaDkiss saioko irabazle.

ELKARRIZKETA

jantziteria... zuk nahi duzun bezala 
eramaten dituzu, mugarik gabe, eta 
barruan daukazuna ateratzen duzu.

Kontrako iritziak entzun behar 
izan al dituzu? 
Normalean, ulertzen ez duen 
jendeak galdetu egiten dizu. 
Ikuskizuna lehen aldiz ikusten 
dutenean esaten dute: "Hau ez da 
nik pentsatzen nuena. Dantza egiten 
duzu, bakarrizketa ere bai...". 
Orduan, gehiago ulertzen dute.

Madrilen non egiten dituzu 
ikuskizunak? 
Delirio diskotekan. Gero, ezkontzak, 
urtebetetzeak... denetarik izaten 
ditut eta leku desberdinetan ibiltzen 
naiz, Gasteizen, Madrilen eta 
Malagan, besteak beste. Duela 
zenbait asteburu, esaterako, autobus 
batean egin nuen ikuskizuna. 

Orain dela hiru urte, Madrilgo 
aireportuan egin nuen emanaldi 
bat. Inoiz ez da aireportuan halako 
ikuskizunik egin. Terminal guztietan 
egin nuen. Jendea etortzen zen 
Madrilera hegazkinean eta 
bat-batean, ikuskizuna. LGTB 
Harrotasunaren Nazioarteko Eguna 
zen aste horretan eta jendeari 
ongietorria emateko egin genuen.

Esperientzia ona izan al zen? 
Bai, oso oso ona. Baina niri 
hiri handietan egitea baino 
gehiago gustatzen zait leku 
edo herri txikietan egitea. 
Desberdin bizitzen dute. 
Hemen asko ikusi dute eta 
azkenean, ez dute baloratzen.

Nolakoak dira ikuskizun horiek? 
Drag queen desberdinak 
daude eta nireak umorea 
eta dantza erabiltzen ditu 
jendearekin ondo pasatzeko.

Eta horietarako prestakuntza 
prozesua? 
Makillajea bi ordu izaten da eta 
ileordeetan orrazkerak zuk egin 

behar izaten dituzu. Gainera, 
ileordeak oso garestiak dira eta 
jantziak neurrira egin behar izaten 
ditugu. Drag queenak eskatzen 
du makillatzen eta ilea apaintzen 
jakitea, dantza egitea, kantatzea, 
umoregile lanak egitea... Ez 
dago behar beste baloratuta; 
azkenean, gauza asko dira.

Beraz, dena zuk prestatzen 
duzu? 
Bai, dena nik egiten dut. 

Zenbat duzu irudikatzen 
duzun pertsonaia horretatik 
eta zenbat du berak zuretik? 
Desberdinak dira, baina puntu 
batzuetan bat egiten dute. 
Nire alter ego modukoa da. 
Zure izateko moduarekin edo 
zure gustuekin sortzen duzu 
pertsonaia, orduan, zugandik 
gauza asko dauzka. Makillajea 
hartu eta, pixkanaka, bilakatu 
egiten zara, aktoreak bezala. 

Nolakoa da zure eguneroko 
bizimodua? 
Ez da erraza aireportuko lana 
eta ikuskizunak bateratzea. 
Aireportuan 06:00ak 07:00ak 
aldera hasten naiz eta ikuskizunak 
03:00etan edo 04:00etan 
bukatzen ditut. Astero egiten 
ditut emanaldiak, astean 
zehar nahiz asteburuan. 

Hortik bizitzea posible al da?  
Bai, baina ez da erraza. Nik 
segurtasuna izan nahi dut eta 
aireportuko lanarekin badakit 
nire fakturak ordaindu ahal 
izango ditudala. Ondo joaten 
denean oso ondo, baina... 
noria baten modukoa da.

Madrilen ohikoa al da horrelako 
emanaldiak ikustea?  
Bai, leku askotan egiten dira. 
Orain, gainera, modan jarri 
da drag queen izatea.

Euskal Herrian, drag 
mugimenduak ba al dauka 
indarrik?  
Ez daude drag asko. Lehen, 
orain baino giroko lokal gehiago 
zeuden. Donostian, uste dut 
lokal bakarra dagoela, Bilbon 
gehiago daude. Ikuskizunak 
Euskal Herrian egiten ditudanean, 
beti, Gasteizen izaten dira.

Faltan sumatzen dut Euskal 
Herriko drag queen gehiago 
egotea. Madrilen Yogurina 
Borova bakarrik ikusi izan dut.

Sexu eta genero identitateen 
kontua nola dago Euskal 
Herrian?  
Uste dut asko-asko aurreratu dela. 
Getarian bizi nintzenean,adibidez, 
transexuala zen lagun bat neukan. 
Ibilbide guztia berarekin bizi izan 
nuen eta gauzak asko aldatu 
dira. Orain, askatasun gehiago 
daukate. Azkenean, bakoitzak 
egin dezala nahi duena, minik 
eragiten ez duen bitartean.

"Ez neukan 
erreferenterik, ez 
nuen drag queenik 
ezagutzen eta nire 
erara egiten nuen" 

"Ez dut beldurrik. Ez 
dut uste ezer txarrik 
egiten dudanik eta 
segurtasunarekin 

irteten bazara kalera, 
ez dizute ezer esaten" 

Asteburuan hasiko dute TKE Ligako lehen denboraldia Getariako  
arraunlariek. Taldean ez dago berrikuntza handirik, baja bat izan da 

iaztik eta aurrez taldean ibilitako hainbat itzuli dira.  
Zenbaiti arraunerako harra berpiztu die liga berriak.  

ERREPORTAJEA

GORENGO MAILAN ESTREINALDIA
Joan den udaran egindako denboraldi bikainari esker, aurten, Getariako  
Arraun Elkartearen historian lehen aldiz, maila goreneko arraunlariekin batera, TKE 
Ligan lehiatuko dira getariarrak. Denboraldiaren atarian, ilusioa, gogoa, kezkak, 
tentsioa, urdurintasuna... sentimenduen nahas-mahasean daude murgilduta arraun 
elkarteko kideak.

TKE Liga

Azaroaz geroztik, ia egunero, Txoritonpen duten 
lokalean batu eta isilpeko lanean jardun dute; 
besteak beste, ergometroari tiraka, korrika 

edota pisua altxatzen. Entrenamendu saio horiez 
gain, prestakuntzak beste hainbat adar garrantzitsu ere 
baditu, tartean, atsedena eta elikadura. Alderdi horiek 
guztiak zaintzen eta lantzen aritu dira eta, dagoeneko, 
tostartean izango diren 20 arraunlariak prest daude 
Ligari ekiteko.

Datorren denboraldian ahalik eta lan onena egin asmoz, 
neguko egun hotz eta hezeenetan ere burubelarri 
aritu dira entrenatzen eta, urduritasunak urduritasun, 
arraunak astintzeko gogotsu eta ilusioz daude. Azken 
hiru sasoitan bezala, Ion Larrañagaren eskuetan izango 
da Esperantza eta haren hitzetan, "zuzendaritzakoak, 
arraunlariak, entrenatzailea, laguntzaile denak eta 
uste dut herria ere ilusionatuta dagoela; hori da polita. 
Goian egote honek ilusioa ematen dizu, beldur puntu 
hori ere bai, baina ilusioa ere bai".

Aurtengo udaran, zenbaitek, txikitatik amestutakoa 
lortuko du: TKE Ligan arraun egitea. Esfortzu eta sakrifizio 
askoren ondoren, haziak bere fruitua eman du. "Ondo ari 
gara entrenatzen, giro ona daukagu eta dena amestuta 
bezala doa. Atzera pausorik ez dugu eman eta ez gara 
urduri jarri, dio Larrañagak. Gustuko arraunkerara iristea 
"asko" kostatu zaiela aitortu du "baina orain, nahi dugun 
arraunkera horrekin gabiltza", dio. 

Getariarrek oso denboraldiaurre txukuna egin dute, 
baina Larrañagak estropada horiek, ligari begira, 

ezin direla erreferentzia modura erabili azaldu du: 
"Bakoitzak era batera planteatzen ditu estropada 
horiek. Ligan, bakoitza bere tokian jarriko gara eta 
guk badakigu non ibiliko garen. Gure borroka zein 
den garbi daukagu eta hor zentratu behar gara". 
Getariarrek sailkapenaren beheko eremutik ahalik 
eta urrutien ibiltzea eta mailari eustea izango dute 
xede. "Gure helburua da azkena ez egitea; gero, 
azken bigarren ez egitea; eta gero, azken hirugarren 
ez egitea", aitortu du entrenatzaileak.

Gorengo mailan aritzeko, neguan, exijentziaren soka 
pittin bat estutu dute. Soka gehiegi tenkatuta eten ez 
zedin, urrats txikiak eman dituzte, "entrenamenduak, 
errekuperazioak, elikadura... Alde denetan, beste 
pauso txiki bat ematen saiatu gara edo saiatu nahi 
izan dugu". Uztailaren 2an hasi eta abuztuaren 
28ra arte, astebururo, larunbatetan eta igandetan 
estropada bana jokatuko dute. 

Aurreko denboraldia amaituta, Larrañagak 
ARTZAPEri aurreratu zionez, Portugaleten jokatutako 
kanporaketako estropada eta gero, arraunlari 
modura, bere ibilbidea bukatutzat eman zuen. 
Aurten, ordea, Esperantzako plantillan dagoela 
ikusita horren inguruan galdetu diogu: "Gogo 
handiegirik ez daukat estropadak jokatzeko eta, 
oraindik ere, nire asmoa, ahal badut, estropadarik 
ez jokatzea da. Gauzak ondo joanda, estropadaren 
batean atera nahiko nuke, TKEn Getariarekin arraun 
egin dudala esateko, baina nire asmoa, ahalik eta 
estropa gutxien jokatzea da eta ahal bada, batere 

Testua eta argazkiak
INTZA GURRUTXAGA

ez. Seinale ona izango da barruan ez banaute 
ikusten".

Indarguneak
Entrenatzaileak behin baino gehiagotan adierazi 
modura, indarra ez da taldea nabarmentzen duen 
ezaugarrietako bat, "guk beste arma batzuk dauzkagu". 
Trainerua azkar joan dadin, indarraz gain beste 
baliabide batzuk badaudela eta horiek lantzen saiatu 
direla dio Larrañagak. "Indarra alde batera utzi gabe, 
teknika, taldea, itsasoko abilezia... ahalik eta gehien 
landu behar ditugu", berretsi du entrenatzaileak. 

Orain lau urte ez bezala, aurtengoan ez dute taldea 
osatzeko arazorik izan. Alderantziz, zenbait arraunlari 
taldetik kanpo utzi behar izan ditu Larrañagak: "Pena 
handiz, baina batzuek kanpoan geratu behar izan 

dute; kanpotarrek nahiz herrikoek. Horiek izan dira lau 
urte hauetan hartu ditudan erabakirik txarrenak". Hala 
ere, argi utzi du bera horretarako dagoela eta ustez, 
taldearentzat onenak diren erabakiak hartu dituela. 

Aurreko sasoikoarekin alderatuta, "taldean ez da 
gorabehera handiegirik egon. Jende gehiago gaude 
baina antzeko ezaugarriak ditugu. Gehiengo handi 
bat getariarrak gara, gazteak eta ilusioz gainezka 
gaude", azaldu du Larrañagak. Taldea bere horretan 
mantendu izana ere abantailatzat dauka: "Lau urtean 
jende antzekoarekin edo berdinarekin gabiltza, denok 
ezagutzen dugu elkar, badakite entrenatzaileak zer 
nahi duen eta nik ere arraunlariak gero eta gehiago 
ezagutzen ditut. Badakit non dauzkagun akatsak, zein 
akats dauzkagun edo zer egin behar dugun bakoitzak. 
Orduan, askoz errazagoa da dena".

Iker Castillo Jon Ander de la Hoz Unax Eizagirre Iker Etxabe Mattin Etxaniz

Ion Etxeberria Igor Gomez Urko Gurrutxaga Jokin Idiakez Aimar Iraola

Ion Larrañaga Iraitz Legorburu Julen Manterola Aitzol Martinez Haritz Miralles

Iosu Rezola Iosu San Sebastian Eñaut Silbeti Iñaki Ucin Jon Ander Zelaiaran

ERREPORTAJEA

Arraunlarien lana begi-
bistakoa da eta zenbaitetan, 
atzean, gerizpean, geratzen 
da zuzendaritzarena edo 
lantaldearena. Horiek gabe, 
ordea, ez litzateke posible 
izango arraunlarien jarduna; 
batak bestea elikatzen du. 14 
kidez osatutako zuzendaritza 
taldea eta zuzendaritza taldean 
ez dauden baina edonoiz 
laguntzeko prest dauden 
lagunak arraun elkartearen 
ezinbesteko euskarri dira. 

Denboraldiaurre honetan, 
gorengo mailan aritzeko, 
arraunlariek ez ezik, 
zuzendaritzako taldeak ere 
errealitate berrira egokitu behar 
izan du. Xabier Goikoetxea 
elkarteko presidenteak eman 
digu gorabehera horien berri.

Denboraldiari hasiera 
emateko gogotsu? 
Lehengo urteko denboraldi 
izugarri hartatik datorrenari 
nola helduko diogun zain 
gaude denok, ea maila 
ematen dugun. Guk geu izaten 
jarraituko dugu. Estropadak 
larunbatero eta igandero 
izanda, nola moldatuko ote 
garen kezka daukagu, baina 
momentuz, itxura ona dauka.

Denboraldiaurrea nolakoa 
izan da zuzendaritzako 
lantaldearentzat? 
TKEk eskatzen dituen 
dokumentuak-eta gehiago 
dira, eta zentzu horretan, 
izapide gehiago egin behar 
izan ditugu. Gainontzean, 
ekipoa osatzeko, hasierako 
bileretatik ikusten zen denek 
zutela segitzeko ilusioa eta 
orduan, denak etxekoak 
dira. Lehengo urtean gurekin 
zeuden kanpoko biek segitzen 
dute, Mattin zumaiarrak eta 
Jon Ander sanjuandarrak. 
Guretzako, jada, etxekoak 

bezala dira, hirugarren urtea 
egitera doaz gurekin. Gero, 
San Pedrotik oriotar bat etorri 
da, Iosu San Sebastian, lehen 
gurekin ibili zena. Gainera, 
aurretik arraunean ibilitako bi 
getariar ere bueltatu egin dira: 
Ion Etxeberria eta Iñaki Ucin.

Eginbeharrak aldatu egin al 
zaizkizue? 
Estropadetako dinamika 
berdina izaten da. Oraingoan 
aldatzen dena da larunbatero 
eta igandero izango ditugula 
estropadak. Orduan, 
larunbatean, jada, hurrengo 
eguneko estropada prestatu behar 
duzu; larunbatetan 18:00etan 
edukiko dugu estropada eta 
igandetan, 12:00etan. 

Bi hilabete gogorrak izango 
dira baina beno, pentsatzen 

dut gaudenon artean moldatuko 
garela eta gogotsu gaude. Gero, 
agian, bukatzeko desiatzen 
egongo gara, baina gustatu 
egiten zaigu eta aurrenengo 
aldia izanda, beste energia 
batekin gaudela uste dut. 

Gero, etxeko estropada 
abuztuaren 7an izango 
da. Festak izango dira 
eta estropada hori 
ederra izango da.

Estropada bat herrian izateak zuei 
lan karga handituko al dizue? 
TKE Liga KAErekiko desberdina 
da. Balizak beraiek botatzen 
dituzte. Orduan, guk egin behar 
duguna da lehorreko antolaketa: 
txalupak kokatu, kotxeak, 
tribunak... Beste era batera 
antolatzen dira eta ea horretan 
ere nola moldatzen garen. 

XABIER GOIKOETXEA
"BI HILABETE GOGOR 
IZANGO DIRA BAINA 
GOGOTSU GAUDE"

ELKARRIZKETA

Zuzendaritzan berrikuntzak 
daude, ezta? 
Luis Azpeitia sartu da eta 
Izaro Lestayo ere bai. Horiez 
gain, umeak entrenatzen 
ibili diren Jon Basurto eta 
Aitor Miralles ere laguntzera 
etortzen dira. Beti eskertzen da 
laguntza, beti baitago lana.

Mailaz igotzearekin 
batera nabaritu al duzue 
herritarrengan taldearekiko 
atxikimendu handiagoa? 
Bai, herriaren laguntza 
nabaritu dugu. Udalak, herriko 
itsasontziek, jatetxeek, tabernek 
eta Kofradiak egin dute euren 
ekarpena eta geneuzkan 
babesleek ere gehixeago 
eman dute. Gainera, pare 
bat babesle berri ere 
baditugu. Alde horretatik 
gustura gaude, laguntza 
guztiak beharko ditugu.

Batelak ere ekarri zizkigun 
kamisetak eta egia esan 
kristoren arrakasta izaten 
ari dira. Orain, hilabete 
bukaerarako —ekaina—
arraunlariek erabiltzen dituzten 
kamiseta marroiak, ofizialak, 
iritsiko dira. Jendea eskatzen ari 
zen eta ekarri egingo ditugu.

Arraunlariak nola 
ikusten dituzu?
Ondo, gogotsu. Beraientzat 
erronka bat da, beti horri begira 

egon dira. Batzuk txiki-txikitatik 
dabiltza klubean eta ea gai 
diren hor borrokan ibiltzeko. 
Badakigu beti aurrean ibiltzen 
diren talde horiek aurrean ibiliko 
direla, baina guk gure maila 
ematen badugu, ea atzean bi 
uzteko gai garen eta salbatzeko 
aukera daukagun. Gure 
helburua hori da. Estropadaz 
estropada joan, lehengo urtean 
bezala, eta gero, udarak 
esango digu non gauden.

Ikusleen babesa ere eskertuko 
duzue, ezta?  
Galiziarako asmoa duen 
jendea sumatzen da. Batzuek 
hartuta daukate aurrenengo 
astebururako lekua; beste 
batzuek bigarrengorako. 
Iruditzen zait hemen inguruko 
estropadetara ere jendea 
joango dela; Galiziakoak 
eta gero, urrutiena Castroko 
estropada da. Liga horretan 
egotea nobedadea da 
eta orduan jende gaztea 
nahiz heldua mugituko 
dela iruditzen zait.

"Batzuk txiki-txikitatik 
dabiltza klubean eta ea 
gai diren hor borrokan 

ibiltzeko (...) Gure 
helburua estropadaz 
estropada joatea da, 

lehengo urtean bezala, 
eta gero, udarak esango 

digu non gauden" 

ELKARRIZKETA

Eman hemen  
zure negozioaren  

berri

Almeriar bati nondik datorkio 
euskararekiko interesa?  
Hizkuntzak ikastea, orokorrean, 
asko gustatzen zait eta euskara, 
batez ere, izugarri berezia 
iruditzen zait. 

Nola ezagutu zenuen euskara?  
Internet bidez. Gauzak irakurtzen 
hasi nintzen eta interesgarria 
iruditu zitzaidan, desberdina. 
Gero hona etorri nintzen.

Zure familia, beraz, ez da 
euskalduna?  
Amak filologia hispanikoa 
ikasi zuen. Duela berrogei urte 
inguru etorri zen hona aitarekin, 
unibertsitateko kurtso batera, eta 
euskara ikasteko liburu batzuk 
eraman zituen. Sintaxiari buruzkoak-
edo dira, baina berak ez du 
euskara ikasi. Horrez aparte, Euskal 
Herriari buruz ez nekien ia ezer. 

Zergatik hasi zinen euskara 
ikasten? Eta noiz?  

ADOLFO DEL CACHO EGEA

"EUSKARA HIZKUNTZA  
PAREGABEA DA,  
DAKIZKIDAN  
BESTEETATIK OSO  
EZBERDINA"
Almeriako iparraldeko herri txiki batean jaio zen duela 27 
urte Adolfo "Adolba" del Cacho Egea. Hizkuntzekiko interes 
berezia du gazte almeriarrak eta euskarak bere jakin-mina 
piztu zuen. Hala, gure hizkuntza ikasteko lehen urratsak 
etxean eman ondoren, 2020an Euskal Herrira, hain justu, 
Bergarara etorri zen. Bigarren aldiz itzuli da euskararen 
herrira, baina oraingoan, kostaldeko gure herri txikiaren 
hautua egin du. Ekainaren hasieran iritsi zen eta hilabete 
inguru igaroko du bertan.

TESTUA eta ARGAZKIA INTZA GURRUTXAGA
Jakin-nahiagatik. Euskara hizkuntza 
paregabea da, dakizkidan beste 
hizkuntzetatik oso ezberdina.

Etxean hasi nintzen gauzak 
begiratzen, baina lehen 
aldiz Euskal Herrira denbora 
gehiagorako etorri nintzenean, 
2020ko udan, ikasi nuen euskara. 
Nafarroako Artzibar bailarako, 
zehazki Zazpe herriko, barnetegi 
autogestionatu batean hartu nuen 
hitz egiteko trebetasuna. Ondoren, 
Estonian, Ukrainan... bizi izan 
naiz, beraz, ez naiz geroztik modu 
jarraituan euskara ikasten aritu.

Zer da euskaratik gehien 
gustatzen zaizuna?  
Aditz-sistema eta bere malgutasuna 
nahiz aldagarritasuna euskalkien 
artean. Harrigarria da baita ere 
aditz laguntzaileak eraman dezaken 
informazio kantitatea, batez ere, 
adizki alokutiboan. Euskal hitzen 
etimologia ere asko interesatzen 
zait; adibidez, jakin-mina, 
eztabaida, ahalegina, hozberoa...

Zer egiten zaizu zailena? Eta 
errazena? 
Inoiz gutxi erabiltzen diren 
forma trinkoak dira niretzat 
zailenak. Bestalde, hitz eraketa 
eta deklinabidea oso logikoak 
eta erregularrak dira, beste 
hizkuntzetan ez bezala: Zazpe 
herrian Zazpetarrena izeneko etxe 
bat dago, esate baterako.

Beste hizkuntza batzuk ere 
badakizkizu. Zeintzuk?  
Gaztelania, katalana, ingelesa, 
lituaniera, ukrainera eta errusiera 
dakizkit ongi. Horrez gain, 
estoniera, portugalera, poloniera, 
serbokroaziera eta euskara dakizkit, 
baina oraindik ondo ez. Gehiago 
edo gutxiago, uler ditzaket, baina 
asko daukat ikasteko.

Egun, itzultzaile-lanak egiten 
dituzu, ezta?  
Bai, Errusia Ukrainan indarrez 
sartzearen ondorioz, Ukrainako 
enpresa batean hasi berri nuen 
itzultzaile-lana galdu nuen. Laster, 

ELKARRIZKETA



ARTZAPE · 2022ko uztaila 21

ordea, existitzen zenik ere ez nekien 
lan garrantzitsuago bat aurkitu nuen: 
Espainiako herri-zerbitzuetarako, 
telefonoz, ukraineratik eta errusieratik 
gaztelaniara, eta alderantziz, 
itzultzen ditut elkarrizketak.

Gehienbat Espainian dauden 
ukrainar iheslarientzat egiten ditut 
itzulpenak. Esaterako, ukrainiar 
edo errusiar batek gizarte langile 
batekin, Gurutze Gorriarekin, 
Poliziarekin edota eskolekin dituen 
elkarrizketetan egiten ditut itzultzaile 
lanak. Batzuetan, oso elkarrizketa 
gogorrak izaten dira; beste 
batzuetan, berriz, oso barregarriak.

Nolatan ikasi dituzu hizkuntzok?  
Errusiera lituaniera eta gero ikasi 
nuen. Hitzak desberdinak dira, 
baina sintaxia eta gramatika ia 
berdinak dira. Hala, errusiarrekin 
hitz egiten hasi nintzen internetez. 
Gero, Granadan, Kartagenan... 
ikasten nengoenean, Erasmus 
programako ikasleak aurkitu 
nituen eta haiekin, pixkanaka, 

etxera itzuli baino lehen, 
Murtziako lagun batzuekin, 
bidaia txiki bat egin nuen. Jatetxe 
batean txakolina dastatu ondoren, 
zaparrada batek harrapatu eta, 
portuan, kotxean igaro genuen 
gaua. Ez dut inoiz ahaztuko.

Bergarako eta Getariako 
euskararen artean aldea 
nabarituko zenuen, ezta?  
Bai horixe, han ogiya ez jakue 
gustatzen, ogixa jaten dute; 
eta bero direnean, helatuak ez, 
helauxuak jaten dituzte.

Euskal Herria gustuko al duzu?  
Bai noski, bestela ez nintzatekeen 
itzuliko. Hemengo jendea ez da 
hegoaldekoa bezalakoa eta, 
jakina, egokitu egin behar da, leku 
berri batera iristen zarenean bezala.

Marokoz eta Aljeriaz gain, 
etxetik hain urrun ez dagoen leku 
desberdinenetako bat da Euskal 
Herria. Marokon edo Aljerian 
hilabete bat edo pasako nuke, 
baina hemen denbora gehiagoz 
biziko nintzateke. Hori bai, oso 
garestia da guztia. 

Inguruko herriak ezagutzen ari al 
zara?  
Nola ez, sarritan Zumaia eta 
Zarautz arteko bidea txirrinduz 
egiten dut. Behin Aizarnazabalera 
ere joan nintzen palaz jolastu eta 
elkarte batean afaltzera. Kristoren 
saiheskiak sukaldatu zituzten!

Noiz etorri zinen eta noiz arte 
geratzeko asmoa duzu?  
Ekaina hasieran etorri nintzen. 
Uztailaren hasieran nire gurasoak 
etorriko dira oporretara. Ezagutzen 
dudana erakutsiko diet eta 
lehenbizikoz, Iparraldera joango 
gara, Hendaiara. Gero, ziur aski, 
Andaluziara itzuli eta printzipioz, 
bertan biziko naiz. Zalantzarik 
gabe nire hiri gogokoena da. 
Euskal Herrira itzultzeko beti 
izango dut denbora.

hitz egiten hasi nintzen. Errusiera 
eta gero, ukrainerarekin hasi 
nintzen, internetez hori ere. Iaz, 
sei hilabete inguruz, Ukrainan bizi 
izan nintzen; gerra hasi aurretik, 
zorte handi handia izan nuen.

Esango zenuke hizkuntzak 
ikasteko erraztasuna duzula?  
Zorionekoa naiz hizkuntzekiko 
dudan maitasunagatik. Agian, 
niretzat beste batzuentzat baino 
errazagoa izango da, baina 
denbora eskaini diet. Ez pentsa 
denbora pila bat pasa dudanik 
liburuen aurrean, irakurtzen edo 
ikastaro batean; kaotikoki ikasi ditut. 
Batzuetan liburuak hartzen ditut eta 
begirada bat botatzen diet, baina 
orokorrean, hitz eginez ikasi ditut.

2020an Bergaran igaro zenuen 
uda eta orain Getariara etorri 
zara. Nolatan?  
Pandemia garaian, Lanbide 
Heziketako ikasketak bukatzeko 
praktikak bakarrik geratzen 
zitzaizkidan, baina iraila arte itxaron 
behar nuen. Orduan, euskara 
ikastera Euskal Herrira etortzea 
erabaki nuen eta, Workaway web 
atarian, Bergarako baserri batean 
bizi diren bi familia aurkitu eta haien 
etxean egon nintzen.

Orain, kontu pertsonalengatik, 
hilabetez, bizileku finkorik gabe 
geratu naiz. Orduan, ezagun 
eta lagun guztiei idazten aritu 
naiz alokairuan hartzeko leku 
baten bila eta ahal izanez gero, 
euskaldunekin. Telefonoz lan 
egiten dudanez, nonahi bizi 
naiteke. Asmoa zen nire euskara 
hobetzea eta Euskal Herria hobeto 
ezagutzea. Getarian zorte handia 
izan dudala deritzot; bidaiazale 
amorratu batekin bizitzeko aukera 
izan dut eta herria ere euskalduna 
eta interesgarria da.

Aurretik ezagutzen al zenuen 
Getaria?  
Apurtxo bat, oso gutxi. Bergaratik 

ELKARRIZKETA

Pobreziari buruzko albiste mingarri asko irakurtzen 
ditugu, baina bilatuz gero, aurkitzen dira pozgarriak 
ere. The Conversation webgune australiarrean 

argitaratu da horietako bat: nola egin dion aurre Finlandiak 
pobreziaren gurpil zoroari, konkretuki, etxegabetasun 
egoerari. Metodo finlandiarrak bi oinarri ditu.

Eskuhartze goiztiarra
Finlandiako gobernuak 16.300 apartamentu eskaini 
dizkie, zuzenean, etxerik gabeko pertsonei, eta 
gainera, neurri  hori arrakastatsua izan dadin, eskaini 
zaie gizarte-langile talde baten laguntza ere.

Emaitza: 2013 eta 2016 artean %10 jaitsi da 
etxegabeen kopurua.

Integrazio soziala lortzen da, arazoa kronifikatu ez 
dadin eta etxegabetasunak dakartzan ondorio psikiko, 
fisiko, ekonomiko eta sozialak ekidinez. 

Finlandiak aurrez aurre begiratu dio pobreziari, eta 
plangintza on batek eta gauzapen hobeago batek, 
onbidean jarri du arazoa. Europako herrialde bakarra 
da herrikideen artean etxegabetasuna areagotzea 
eragoztea lortu duena, baita gutxitzea lortu duena ere.

Hezkuntza eta prebentzioa
Hala ere, finlandiarrek garbi dute pobreziaren gurpil 
zoroari* aurre egiteko modurik onena prebentzioan 
eragitea dela, eta bereziki azpimarratzekoa da 
hezkuntzak duen zeregina (Finlandia ere horren 
adibide izan daiteke).

Finlandia, pobreziaren gurpil  
zoroarekin amaitzeko adibide

Finlandiaren egoera testuinguruan jarriz
a) Etxerik gabeko pertsonak Espainian

•	 Estatistikako Institutu Nazionalaren datuen 
arabera, Espainian 2012an 23.000 etxegabe 
zeuden.

•	 Caritasen arabera, 40.000.
•	 FOESSA (Fomento de Estudios Sociales y 

Sociología Aplicada) fundazioaren azken 
txostenean ondorioztatzen denez, 800.000 etxek 
muturreko prekarietatea dute, eta horrek 2,1 milioi 
pertsonari eragiten dio.

b) Eta Europan

Zoritxarrez, gure inguruko herrialdeetako egoera ez da 
hobea. 2017an FEANTSAk (Fédération Européenne 
des Associations Nationales Travaillant avec les Sans-
Abri) emandako datu etsigarriek adierazten dute 
etxegabeak nabarmen hazi direla Europar Batasuneko 
ia kide guztietan. Hiru adibide:

•	 Frantzia: %50eko hazkundea 2001 eta 2012  
artean.

•	 Alemania: %35eko hazkundea 2012 eta 2014 
artean.

•	 Luxenburgo: %61eko hazkundea 2012 eta 2016  
artean.

Finlandiak ahal badu, gainontzekoek ere bai
Hazkunde ekonomikoa, berez, ez da nahikoa gizarte-
ehunean pobreziari aurre egiteko, eta, ondorioz, 
ezinbestekoa da dagokien administrazio-erakundeek 
inplikazio handiagoa izatea maila guztietan. Horrela 
bakarrik amaitu edo samurtu ahal izango ditugu 
estatistikek hain hotz ezkutatzen dituzten drama 
pertsonal guztiak.

Iturria: The conversation website.

*Ekonomian, honela azaltzen da "pobreziaren gurpil 
zoroa": hezkuntza eskasiak produktibitate txikia ekarriko 

du, eta horrek, aldi berean, soldata txikiak dakartza. 
Soldata horiek ez dute ahalbidetuko kontsumo-maila 

nahikoa lortzea, eta, are gutxiago, aurrezki-tasa 
egokiak izatea, giza kapitalean inbertitu ahal izateko.

Gipuzkoako Foru Aldundiaren Ingurumen 
Departamentuak, Elikagaien Bankuarekin eta 
Emausekin lankidetzan, Olatu solidarioak 

sentsibilizazio kanpaina jarri du martxan. Hondartzetan 
hondakinak bereizi eta gaika biltzearen inguruan 
sentsibilizatzeaz gain, Gipuzkoako hondartzetan 
elikagaiak bilduko dira zaurgarritasun egoeran dauden 
pertsonentzat.

Uda honetan normaltasunera itzuli gara, eta herritarrei 
zuzendutako hondartzetako sentsibilizazio kanpainak 
berreskuratuko dira. Aurten, kanpaina horren bitartez, 
elkartasunerako deia egingo da, momentu honetan 
bizitzen ari garen errealitate konplexuan, egoera 
sozioekonomikoaren eta prezioen igoeraren ondorioz, 
egoera zaurgarrietan dauden pertsonei laguntzeko. 
Gainera, hondakin gutxiago sor daitezen eta 
sortutakoak gaika bereizi daitezen ere sentsibilizatzeko 
bideratuko da kanpaina.

Olatu sol idarioak sentsibi l izazio kanpaina 
Gipuzkoako bederatzi hondartzatan barrena ibiliko 
da Volkswagen furgoneta batean. Bi helburu izango 
ditu: batetik, sustatzea herritarrek zakarrontziak 
ondo erabil ditzaten eta hondakinak bereizi eta 
gaika sailka ditzaten, haur jokoen, tailerren eta 
pegatinen bidez; eta bestetik, elikagaiak biltzea 
Elikagaien Bankurako, geroz eta pertsona gehiago 
baitira egungo egoera sozioekonomikoan laguntza 
behar dutenak. Elikagaien Bankuak azpimarratu du 
bereziki elikagai hauek beharko liratekeela: olioa, 
arrain kontserbak (atun latak, sardinak, etab.), 
arroza, pasta, dilista lehorrak eta haurrentzako 
pardelak.

Europan desberdintasun tasarik txikienetakoa duen 
lurraldea gara eta egunez egun eraikitzen da errealitate 
hori, ekimen instituzionalari, esparru pribatuko ekimenei 
eta, batez ere, herritarren jarrera onari esker.

Gizarte modernoak gaizki ohituta daude. Janari gehiegi 
botatzen dute, soberakinak deitzen dioguna, eta ondo 
aprobetxatuta, ez lirateke alferrik galdu beharko. 
Udaletik, hain zuzen ere, elikagaien hondakinak 
gutxitzeko kanpainak egiten ari dira, eta Olatu 
solidarioak kanpaina hau helburu bera partekatzen 
duen beste alderdi bat da. Edukiz gero, egin dezakezu 
eta nahi izanez gero, are gehiago egin dezakezu. 
Ezin dugu alde batera utzi familia askoren errealitatea, 
ezta Gipuzkoarena ere; izan ere, orain arte genuen 
egoerari gerra anker eta bidegabearen ondorio 
kaltegarriak gehitu zaizkio, oinarrizko elikagaien 
prezioak nabarmen igo dira eta egoera kaskarra are 
gehiago larriagotu da. Beraz, orain itsasoaren aurrean 
gaudenez, bustitzeko eta inoiz baino solidarioagoak 
izateko garaia da.

Beharrak areagotu egin dira onuradunen kopurua 
handitu delako. Bi arrazoirengatik handitu da 
onuradunen kopurua: Ukrainako gerrak desplazatutako 
pertsonak ugaritu direlako eta oinarrizko produktuen 
prezioa igo delako. 

Kontsumo arduratsua, berrerabilpena, birziklatzea 
eta ekonomia zirkularra udan ere gogoan izan behar 
dira. Gozatu daiteke, eta jasangarria izaten jarraitu. 
Hondartzara bizikletan joan gaitezke, tokiko eta sasoiko 
produktuen piknik bat eraman, iturriko ura kantinploran, 
eta erabili eta botatzeko produkturik gabe.

Foru Aldundiko Ingurumen Departamentuak ekitaldi 
honetan milioi eta erdi euro bideratuko ditu hondartzen 
kudeaketa orokorrerako: sentsibilizazio kanpainaz 
gain, hondartzen garbiketa, bideometria sarea, Nik 
Hondartzak aplikazioaren eguneraketa eta salbamendu 
zerbitzua, Aldundia hondartzak garbitzeko zerbitzua 
zuzenean ematen duen udalerrietan; kasu hauetan, 
banaketa orekatua izan dadin, zuzenketa txiki bat 
ezarriko da udalerri txikienen alde.

Sentsibilizazio kanpaina  
hondartzetan: "Olatu solidarioak"

BI HITZETAN

HARRITARTEN TXUTXUPEKA

Agur 2021/2022 ikasturteari

Iturzaeta Herri Eskolako ikasle eta irakasleek pasa den ekainaren 17an agurtu zuten 2021/2022 ikasturtea, 
oporrak ekainaren 21era arte hartu ez bazituzten ere. Pandemia aurreko urteetan bezala, ikasturte amaierako 
jaia egin zuten; ordu txikiak arte luzatu zen. 

Udalekuen zain

Urtea ziztu bizian doa, eta horrekin batera udara 
geroz eta gertuago ikusten dugu. Motorrak 
berotzen gabiltza azken hilabeteetan, eta, 

ekintzaz josirik eduki ditugu maiatza eta ekaina. Herri 
kirolekin hasi ginen. Ederki igaro genuen, bai ume 
bai eta begiraleok. Umeek kiroltasunez jokatu zuten, 
eta zer nolako kasta duten argi eta garbi geratu zen 
Malkorbe hondartzan.

Ekaina ere hil borobila izaten da. Udalekuetarako 
azken ukituak ematen ibili gara buru belarri. Urtero 
moduan, bi ekintza burutu ditugu: lehena, ekainaren 
17an, eskolako festa eta ondoren, ekainaren 24an, 
San Juan festa.

Amaitzeko, ekainaren 29an, Gaztelekuarekin 
Arcachonera egin dugu irteera. Umeak irrikitan egoten 
dira bertara joateko, eta ez da harritzekoa, urtez urte 
txoratzen etortzen baikara.

Uda bertan dugu eta urritzakideok irrikitan gaude 
zuekin guztiekin udaraz gozatzeko. Laister arte!

Iazko udalekuak.

Lapur banden  
etika ala politika

Poesia eta fikzioa nagusitu izan ohi da gehienbat 
Sarrionaindiaren lan literarioan. Halere, orain 
dela urte gutxitik hona analisian eta pentsamendu 
politikoan idatzitako hainbat liburu ere utzi dizkigu. 
Horien artean dago 2018an irakurle taldean irakurri 
genuen Lapur banden etika eta politika. 

Nahiz oharkabean igaro saiakera hau, 
Sarrionaindiaren pentsakera politikoan barneratzen 
gaitu. Lehen zatian, azken hamarkadetako bilakaera 
politikoaz eta oraingo egoeraz bere inpresioak eta 
iritziak azaltzen ditu; eta bigarrenean, egilearen 
testuari ikasleek egindako komentarioak daude. 
Idazleak, behatzailearen ikuspegitik, zuzeneko 
estiloan eta modu garbian, egoera soziopolitiko 
nazionala eta globala aztertzen ditu, hala nola 
gatazkaren azken zikloan protagonista ezberdinek 
izandako jokaera. 

Azalpenaz gain, hausnarketa interesgarriak 
ere egiten ditu, bere ustez, Euskal Herriak 
askatasunerako eta justizia sozialerako ahaleginetan 
eman beharreko urratsez. Interes zekenak eta politika 
ustela alde batera utzi eta lapur banden politika 
baztertzera gonbidatzen gaitu, benetako politika 
noblea egin nahi bada.

JOXI ERAUSKIN

URRITZA AISIALDI TALDEA KULTURAREN TXOKOA

2 Larunbata
Pirinioetako Bidea 
Ordua: 18:30 
Antolatzailea: Gure Esku
Ibantelira joango dira getariarrak. 
Herritik ez da autobusik joango, 
autoetan egingo dute bidaia. 

4-29 Al.-Or. 
Udaleku irekiak 
Antolatzailea: Urritza Aisialdi Elkartea

Itsas  
zeharkaldia 

Mater 
ontzian
6 Asteazkena
•	 19:00etatik 20:00etara, 

Itsas Erraldoien martxa 
herriko kaleetan. 

7 Osteguna
•	 11:00etik 11:30era, ZZU22 

sari banaketa.
•	 11:00etatik 14:00etara eta 

17:00etatik 20:00etara, 
erakusketa eta jolasak 
portuan.

•	 12:00etatik 14:00etara eta 
17:00etatik 19:00etara, 
bisitak ontzi-museora.

8 Ostirala
•	 11:00etatik 14:00etara eta 

17:00etatik 20:00etara, 
erakusketa eta jolasak 
portuan. 

•	 11:00etatik 14:00etara eta 
17:00etatik 19:00etara, 
bisitak ontzi-museora.

•	 19:00etatik 20:00etara, 
Itsasoko plastikoak 
biziberritzen tailerra.

9 Larunbata
•	 12:00etatik 14:00etara, 

Ondarruranzko 
nabigazioa, erreserba eta 
ordainketarekin. Erreserbak 
619 814 225 telefono 
zenbakian edo info@mater.
eus helbide elektronikoan 
egin daitezke. 

10 Igandea
Kontzertua: UZI 
Ordua: 23:00 
Lekua: gaztetxea 
Antolatzailea: Getaiko Gazte 
Asanblada

10 Igandea
III. San Anton Bira Getariako 
itsas zeharkaldia 
Ordua: 11:00 
Lekua: Gaztetape hondartzatik 
irtenda 
Antolatzailea: Getaitri Triatloi 
Taldea eta Zarauzko Balea Igeriketa 
Elkartea 
Gaztetape eta Malkorbe hondartzen 
artean egingo dute igeriketa proba. 
2.600 metro orotara. 

16 Larunbata
Autodefentsa feminista tailerra
Ordua: 10:00-14:00 eta 15:30-
19:30 
Lekua: Ulpiano aretoa 
Antolatzailea: Getariako Udala 
14 urtetik gorakoentzako tailerra 
izango da; Maitena Monroyk 
gidatuko du. Izen-ematea 
uztailaren 10a baino lehen egin 
behar da turismo bulegoan (943 
140 957 edo infoturismo@
getaria.eus). Doan izango da. 

Maite Larbururen kontzertua
Ordua: 22:00 
Lekua: Bista Ona 

Antolatzailea: Getariako Udala 
"kRak" diskoaren aurkezpen 
kontzertua. Maite Larbururen, 
Karlos Aranceguiren eta Carlos 
Taroncherren emanaldia izango da.

22 Ostirala
Getariako Musika Bandaren 
udako kontzertua 
Ordua: 22:00

23 Larunbata
Gazte Asanbladaren XIV. 
urteurrena 
Ordua: egunean zehar 
Hamabi ginkana, bazkaria, 
elektrotxaranga eta kontzertuak 
(zehaztu gabeko talde bat, Bad 
Sound System eta DJak).

VII. Nazioarteko Flysch 
Organo Jaialdia: Jesus 
Gonzalo Lopez 
Ordua: 20:15 
Lekua: Salbatore parrokia 
Jesus Gonzalo Lopez organista 
eta ikerlariak organo errezitala 
egingo du, Getariako organorako 
pentsatutako programa 
bereziarekin: H. Eslavatik E. 
Torresera, organorako musika 
1854 eta 1934. 

30 Larunbata
I. Herri Ginkana 
Antolatzailea: Getariako Udala 
Haurrek, gazteek, helduek, 
kuadrillek zein familiek har 
dezakete parte. Zortzi kideko 
taldeak osatuko dituzte. Izena 
uztailaren 10a arte eman daiteke 
turismo bulegoan edo kultura@
getaria.eus helbide elektronikoan.

Haurren VII. Elkano Sariko 
finala 
Ordua: 18:30 

Lekua: frontoia
Antolatzailea: Gure Txeru

31 Igandea
Eskuz Binakako 
Emakumezkoen VI. Elkano 
Sariko finala

Cristobal
Balenciaga
Museoa
4-8 Al.-Or.
Jantzigintzako Goi-mailako 
Joskintzako Tekniketan 
ikastaro aurreratua 
Parte-hartzaileek Parisko 
Balenciaga Etxean egindako 
konjunto bati dagokion 
jaka bat landuko dute. Hain 
zuzen ere, egun Museoaren 
bildumakoa den 1966ko 
otsaileko artile urdin eta 
zurizko zarga gurutzatuko 
modeloa, eta jostunaren 
gaitasun tekniko zorrotzaren 
erakusgarri dena. Arreta berezia 
jarriko zaio patroia ehunaren 
motibora egokitzeari, laukiaren 
harmoniari eutsiz. Ez da jaka 
osoa egingo, erdia baizik. 

18-22 Al.-Or.
Fantasiazko Goi-mailako 
Joskintzako Tekniketan 
ikastaro aurreratua 
Parte-hartzaileek soineko baten 
osagai jakin batzuk egiteari ekingo 
diote. Hain zuzen ere, uhalik 
gabeko gorputza, bies erako 
begizta batez errematatua, arreta 
berezia jarriz barruko kortseletaren 
egiturari eta fantasiazko tailerren 
berezko itxitura- eta erremate-
teknika guztiei.

2022ko UZTAILA Agenda www.artzape.eus webgunean 
eguneratzen dugu. Adi egon!

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 25€ - Getariatik kanpo bidaltzea 30€

egin bazkide

www.artzape.eus


